
Swyddog Polisi ac Ymchwil

AM RHWYDWAITH CYDRADDOLDEB MENYWOD (RhCM) CYMRU

RhCM Cymru yw prif elusen cydraddoldeb rhywedd Cymru. Ein gweledigaeth yw Cymru sy’n rhydd rhag gwahaniaethu ar sail rhywedd, lle mae gan bawb gyfle ac awdurdod cyfartal i lywio cymdeithas a’u bywydau eu hunain.
Fel sefydliad aelodaeth, rydym yn gweithio mewn clymblaid â’n haelodau sefydliadol ac unigol trwy cysylltu, ymgyrchu a hyrwyddo menywod i wireddu ein gweledigaeth.

GWYBODAETH AM Y RÔL

Mae'r rôl yn ymwneud ag ymchwilio i'r rhwystrau i gydraddoldeb rhywedd yng Nghymru, datblygu ein hargymhellion polisi ar eu cyfer, ac yna ddefnyddio'r dystiolaeth i eirioli a dylanwadu, gan sicrhau bod ein gwaith yn cael effaith wirioneddol. 

Bydd gan yr ymgeisydd delfrydol hanes o ymchwilio a drafftio darnau ysgrifenedig effeithiol ar gyfer cynulleidfa polisi, a hynny'n ddelfrydol yng nghyd-destun polisi yng Nghymru neu yn y trydydd sector. Byddwch yn gwybod sut i nodi a meithrin perthnasoedd â rhanddeiliaid allweddol a bydd gennych ymwybyddiaeth wleidyddol gadarn, ynghyd â'r gallu i feddwl yn strategol. At hynny, bydd arnoch angen llygad craff am fanylion a sgiliau hunanreoli rhagorol, gyda'r gallu i flaenoriaethu disgwyliadau gwrthgyferbyniol mewn amgylchedd sy'n symud yn gyflym. 
[bookmark: _Hlk40103221]Rydym yn croesawu'n benodol geisiadau gan ymgeiswyr sydd â phrofiad bywyd o wahaniaethu croestoriadol, gan gynnwys ymgeiswyr o gefndiroedd Du, Asiaidd ac ethnig leiafrifol.  

Siaradwr Cymraeg: Dymunol


Cyfrifoldebau allweddol y rôl

Polisi ac Ymchwil: Byddwch yn cyfrannu at y broses o gynhyrchu gwaith ysgrifenedig yn ymwneud â'n polisïau, gan gynnwys adroddiadau, papurau briffio, ymatebion i ymgyngoriadau, a phostiadau blog. Gan weithio dan oruchwyliaeth y Rheolwr Polisi a Materion Cyhoeddus, a chan gyd-awduro gyda nhw yn aml, byddwch yn cael arweiniad ar fformat a thôn cyhoeddiadau, ac ar yr effaith a ddymunir. Ond byddwn yn disgwyl i chi ddefnyddio eich sgiliau dadansoddol i feithrin dealltwriaeth ragorol o'r pwnc dan sylw a llunio drafft cyntaf cadarn. Yn ymarferol, bydd disgwyl i chi wneud y canlynol: 
· Meithrin gwybodaeth arbenigol mewn meysydd polisi penodol sy'n berthnasol i gydraddoldeb rhywedd yng Nghymru; 
· Paratoi papurau briffio, adroddiadau ac ymatebion clir i ymgynghoriadau Llywodraeth Cymru a'r Senedd, gan weithio gydag aelodau perthnasol o'r tîm a sefydliadau partner, yn ôl yr angen; 
· Dadansoddi data o ffynonellau dibynadwy a'i gynrychioli ar ffurf weledol; 
· Cyfrannu at y broses o gasglu data cynradd pan fo angen, a hynny trwy ddylunio a dosbarthu arolygon neu drwy gynnal cyfweliadau; 
· Adolygu a chyfeirio'n ddigonol at bolisi a llenyddiaeth academaidd, a chynnal safon uchel o gywirdeb. 

Eiriolaeth: I sicrhau bod ein hymchwil a'n hargymhellion polisi yn cael effaith, byddwch yn cyfrannu at ein gwaith eirioli trwy gefnogi'r Rheolwr Polisi a Materion Cyhoeddus i ddatblygu a meithrin perthnasoedd â llunwyr polisi a rhanddeiliaid allweddol eraill. Yn ymarferol, byddwch yn gwneud y canlynol: 
· Monitro gweithgarwch seneddol yn ein meysydd gwaith allweddol, a thynnu sylw'r Rheolwr Polisi a Materion ac aelodau eraill o'r staff at ddatblygiadau perthnasol, fel y bo'n briodol; 
· Gweithio gyda'r Pennaeth Cyfathrebu ac Ymgysylltu i hyrwyddo argymhellion polisi ac adroddiadau RhCM Cymru ymhlith ein haelodau a chynulleidfaoedd eraill; 
· Cynrychioli a siarad ar ran RhCM Cymru mewn cyfarfodydd a digwyddiadau, fel y bo'n briodol; 
· Cefnogi'r gwaith o ddarparu hyfforddiant ar hawliau menywod a chroestoriadedd, swyddogaeth ysgrifenyddiaeth RhCM i'r Grŵp Trawsbleidiol ar Fenywod, y Rhwydwaith Rhywedd, a fforymau eraill, fel y bo'n briodol, yn cynnwys trwy drefnu cyfarfodydd, cydlynu ymgyrchoedd cyfathrebu a chymryd nodiadau;
· Ymgymryd ag unrhyw ddyletswyddau rhesymol eraill a all fod yn ofynnol gan y rôl.


	Gwybodaeth a Phrofiad
	Hanfodol
	Dymunol

	Profiad o ysgrifennu adroddiadau, papurau briffio ac ymatebion clir i ymgynghoriadau ac o ddatblygu argymhellion polisi seiliedig ar dystiolaeth
	
X
	

	Profiad o ddadansoddi data ac ysgrifennu am y canfyddiadau
	X
	

	Profiad o lywio a defnyddio data a thystiolaeth sy'n benodol i Gymru
	
	x

	Profiad o weithio mewn amgylchedd polisi, yn ddelfrydol mewn amgylchedd elusen/y trydydd sector
	
	x

	Gwybodaeth am gydraddoldeb rhywedd, hawliau menywod a chroestoriadedd
	
X
	

	Dealltwriaeth o Lywodraeth Cymru a'r Senedd, yn cynnwys y prosesau gwneud penderfyniadau, craffu a deddfwriaethol
	

X
	

	Dealltwriaeth o setliad datganoli Cymru
	
	x

	Dealltwriaeth o faterion sy'n berthnasol i gynrychiolaeth wleidyddol a diwygio etholiadol
	
	x

	Sgiliau 
	
	

	Sgiliau dadansoddi cadarn a'r gallu i gyflwyno syniadau cymhleth mewn modd clir a chryno ar gyfer cynulleidfa anarbenigol
	x
	

	Sgiliau cyfathrebu rhagorol, yn cynnwys doethineb a diplomyddiaeth i feithrin perthnasoedd â rhanddeiliaid gwleidyddol
	X
	

	Sgiliau siarad cyhoeddus a phrofiad o siarad mewn digwyddiadau a seminarau
	
	X

	Sgiliau rheoli amser rhagorol a'r gallu i gynhyrchu gwaith o ansawdd da heb fawr ddim goruchwyliaeth
	
X
	

	Sgiliau da o ran rheoli prosiectau, ynghyd â'r gallu i drefnu eich llwyth gwaith a blaenoriaethu tasgau i fodloni terfynau amser
	X
	

	Llythrennedd cyfrifiadurol, gan gynnwys Zoom/Microsoft Teams, Excel, Word, Outlook a PowerPoint 
	
X
	

	Sgiliau Cymraeg ar lefel B1* neu uwch (gweler y tabl isod) neu dystiolaeth o amlygu ymrwymiad parhaus i ddysgu Cymraeg i'r lefel hon. 
	
	X

	Gofynion eraill
	
	

	Ymrwymiad i ymagwedd groestoriadol at hawliau menywod ac at Gymru sy'n rhydd o wahaniaethu o ran rhywedd 

	

X
	



 
· Lleoliad: Gweithio o bell / Swyddfa yng Nghaerdydd / Hybrid 
· Cyflog: £26 – 30k (pro rata)
· Oriau gweithio: 22.5 awr (60%) neu 30 awr (80%) yr wythnos (yn amodol ar gyllid)
· Math o gontract: Cyfnod penodol o 1 flwyddyn gyda'r potensial i ymestyn
· Gweithio hyblyg

Gwneud cais

Anfonwch CV a llythyr ategol (dim mwy na 2 ochr A4). Dangoswch sut rydych chi'n bodloni meini prawf y swydd a dywedwch wrthym pam mai chi yw'r person cywir ar gyfer y rôl. Dylid hefyd gynnwys darn o waith ysgrifenedig byr (e.e. papur briffio, erthygl, blog neu ddarn cyfatebol).
E-bostiwch eich cais a’r Ffurflen Cyfleoedd Cyfartal i recruitment@wenwales.org.uk
Os hoffech gael trafodaeth anffurfiol am y rôl, cysylltwch â Jessica Laimann: jessica@wenwales.org.uk.  

· Dyddiad cau: 28 Gorffennaf 2024, 5yp
· Cyfweliad ar-lein: 1 Awst 2024



	Lefel Iaith Cymraeg
	Siarad (rhyngweithio a chynhyrchu)
 
	Ysgrifennu

	A0
	Nid wyf yn medru siarad Cymraeg o gwbl.
	Nid wyf yn medru ysgrifennu Cymraeg o gwbl.

	A1
	Rwy’n gallu :
· rhyngweithio mewn ffordd syml ar yr amod bod y person arall yn barod i siarad yn araf, ailadrodd neu aralleirio pethau, ynghyd â bod yn barod i’m helpu
· defnyddio ymadroddion a brawddegau syml e.e. cyflwyno fy hunan neu berson arall
· gofyn ac ateb cwestiynau cyfarwydd e.e. ‘Ble ydych chi’n byw?’
 
	Rwy’n gallu:
· ysgrifennu neges fer syml ar ffurf e‑bost neu nodyn, gan gynnwys yr amser, y dyddiad a’r lleoliad
· llenwi ffurflenni â’m manylion personol, e.e. enw, cyfeiriad a rhif ffôn.

	A2
	Rwy’n gallu:
· siarad mewn iaith syml ar bynciau cyfarwydd
· cyfrannu at sgyrsiau cymdeithasol byr iawn, er na allaf fel arfer gynnal y sgwrs fy hun.
· defnyddio cyfres o ymadroddion i ddisgrifio ac ateb cwestiynau am fy nheulu a phobl eraill, y tywydd
· trosglwyddo cyfarwyddiadau neu negeseuon ffôn syml. 
	Rwy’n gallu:
· ysgrifennu nodiadau syml byr, gan gysylltu brawddegau syml â chysyllteiriau syml fel ‘a’, ‘ond’ ac ‘oherwydd’
· ysgrifennu llythyr neu e-bost syml iawn, e.e. yn diolch i rywun am wneud rhywbeth.
 

	B1
	Rwy’n gallu:
· manteisio ar ystod eang o iaith syml i ddelio â’r rhan fwyaf o sefyllfaoedd sy’n debygol o godi yn fy ngwaith
· deall ystyr gyffredinol e‑byst a llythyrau yn ymwneud â’m maes diddordeb, ynghyd â llythyrau damcaniaethol o fewn cwmpas fy ngwaith
· dechrau sgwrsio’n fyrfyfyr ar bynciau sy’n gyfarwydd imi, e.e. teulu, diddordebau, gwaith, teithio a digwyddiadau cyfredol
· cynnig cyngor ar faterion syml, i gleientiaid o fewn cwmpas fy ngwaith
· disgrifio profiadau a digwyddiadau,  gobeithion ac uchelgeisiau
· rhoi rhesymau ac esboniadau am fy marnau a’m cynlluniau, yn gwta.
 
	Rwy’n gallu:
· cymryd nodiadau gweddol gywir mewn cyfarfodydd neu seminarau lle mae’r pwnc yn un cyfarwydd ac yn rhagweladwy
· ysgrifennu llythyrau neu e‑byst yn disgrifio digwyddiadau, profiadau ac argraffiadau
· ysgrifennu memoranda neu e-byst anffurfiol i gyflwyno gwybodaeth.

	B2
	Rwy’n gallu:
· gwrando ar, deall a chyfrannu at drafodaethau mewn cyfarfodydd a seminarau
· cymryd rhan weithredol mewn trafodaethau o fewn cyd‑destunau cyfarwydd
· mynegi barn yn glir
· cyflwyno disgrifiadau manwl a chlir ar ystod eang o bynciau yn ymwneud â’m gwaith
· ehangu a chefnogi syniadau â phwyntiau atodol ac enghreifftiau perthnasol
· egluro safbwynt ar bwnc cyfoes gan roi manteision ac anfanteision y gwahanol opsiynau
· rhoi cyflwyniad clir ar bynciau cyfarwydd.
	Rwy’n gallu:
· ysgrifennu darnau byr o ohebiaeth fusnes, ar ffurf llythyr neu e‑bost, ar ystod eang o bynciau sy’n ymwneud â’m gwaith neu fy maes diddordeb, a hynny mewn Cymraeg safonol heb ddefnyddio templed (ond gan ddefnyddio gwirydd sillafu, geiriadur, adnoddau technegol a.y.b. pan fo angen)
· cymryd nodiadau neu ysgrifennu adroddiadau, gan drosglwyddo gwybodaeth neu roi rhesymau o blaid neu yn erbyn safbwynt arbennig.

	C1
	Rwy’n gallu:
· mynegi fy hunan yn rhugl ac yn ddigymell
· defnyddio iaith yn hyblyg ac yn effeithiol at ddibenion cymdeithasol a phroffesiynol, gan gyfrannu’n hyderus at gyfarfodydd a chyflwyniadau ar lafar
· ffurfio syniadau a barnau, gan sicrhau bod fy nghyfraniadau’n berthnasol i siaradwyr eraill
· ymateb yn briodol i sefyllfaoedd diwylliannol a chymdeithasol gwahanol
· cyflwyno disgrifiadau clir a manwl o bynciau cymhleth gan gyflwyno is-themâu, gan ddatblygu pwyntiau penodol, ynghyd â chloi’r cyflwyniad â chasgliad priodol.
	Rwy’n gallu:
· ysgrifennu testunau wedi’u strwythuro’n glir, ynghyd â mynegi safbwyntiau am gyfnod hir
· ysgrifennu esboniadau manwl ar bynciau cymhleth ar ffurf e-bost, llythyr, traethawd neu adroddiad, gan danlinellu’r materion perthnasol
· ysgrifennu gwahanol fathau o destunau mewn arddulliau sy’n briodol i’r gynulleidfa sydd mewn golwg.

	C2
	Rwy’n gallu:
· deall adroddiadau ac erthyglau yr wyf yn dod ar eu traws yn fy ngwaith, gan gynnwys syniadau cymhleth wedi’u mynegi mewn iaith gymhleth
· cymryd rhan yn ddiymdrech mewn trafodaeth
· mynegi fy hunan yn rhugl a chyfleu arlliwiau ystyr yn gywir
· addasu ac ailstrwythuro fy nghyfraniad wrth imi gwrdd ag unrhyw anhawster a wynebir, mor esmwyth fel braidd nad yw pobl eraill yn ymwybodol ohono
· cynghori ar faterion cymhleth, anodd a chynhennus megis materion cyfreithiol neu ariannol, i’r graddau y mae fy ngwybodaeth arbenigol yn ymestyn
· cyflwyno disgrifiadau neu ddadleuon yn dda, yn llyfn ac yn glir, yn y cywair sy’n briodol i’r cyd-destun, ac sydd â strwythur rhesymegol ac effeithiol sy’n helpu i dynnu sylw’r sawl sy’n gwrando ar y pwyntiau arwyddocaol.
	Rwy’n gallu:
· cymryd nodiadau llawn a chywir a pharhau i gymryd rhan mewn cyfarfodydd a seminarau
· ysgrifennu testunau wedi’u strwythuro’n dda ac yn llyfn ac yn y cywair priodol
· ysgrifennu adroddiadau neu erthyglau technegol gymhleth strwythuredig sy’n helpu i dynnu sylw’r sawl sy’n darllen, at y pwyntiau arwyddocaol
· ysgrifennu adolygiadau o weithiau proffesiynol a/neu rai llenyddol.

